
II Korontiyawa
1 Bulus nii tomange Yesu Almasiya ki maka

kwamak kange yii be Timoti, a ne bikur waber
kwamaro wo korintiyawa, kange nubo bwang
kwama nin tiyeu gwam mor cinan loro Akayau.

2 Luma kange yim fuwor nerem fiye kwama
Tebe kange Teluwe be Yesu Kristi.

3 Kwama Tee Teluwe Yesu a fiya duktang ka,
cho kwama cini, kange dangne.

4 Kwama ne bo dangne mor kalaka beko nen
gwam, na bo ne nubo buro mor kalaka dangne
gwam ciye. Bo ki ne tangnim bo dangne ki
dangne wo kwama nebeu.

5No kambo dotange Kristi yokten kerbereu, la
nyo bii neeri beu an yokten mor Yesu.

6 La bwentano bo nuwa dotange tiri, na birom
neeren bem bo ce kange cerka bek, la nyo na yo
bim neeri ker birom nee kumen. dangne kume
ma nangen ti na ko bim neer ki dotange wo nya
nuwau.

7 Yoneeri yeu, kumeneu man ki mokka wori
nyon nyumom kambo bi wari kala kako nineu
nyo ba yii ti wari mor birom neerem nyemtiye.

8Nyo cwi kombo ki bwini nyomka, kebmibo ki
dotange wo fiya nyo Asiyau. Chin furankam nyo,
wo cum bikwan nyere, wo nyo cokum neer nyan
ma dumeu.

9 Bicom nyon nuwa warker bwarer dor nyer
bwi nyo katiyico nyo kin nyo. La nyeu kwama
nin niwo kung nubo bwiyarangumeu.

10 Con ckumbo nyi bware bwirko nin, con
cokten bo tak. yoneri be kino cinen ayila cokten
bo.

11 Can ma wo kambo ko tikang nyo ti mor
dilou. nubo ducce an ne buka kangek ker nyer,
ki luma nee kaka ko nee nyeumor dilo nubo kila-
kilau.

12Dike bwi nyo cukti yeu co wo: War ke dume
neeyeu nyoki ya wucak kange yimbo ken mor
kwama, fou dor bitinerowo. Nyo ma wo kange
kom kebo mor nyom ka ko dor bitinenrowo.

13 Nya mulang ki membo dike mani ka kiyeti
kaka ka nyomtiye, miki yoneri mwan nyumom
gwam.

14Na wo ka nyumom nyo bi duwareu, kan ma
bwi ki nyo ki diye bouka Teluwe bek Yesu, Na-
wo ma tiki komeu.

15 Ki ciyaka kowo mi ciko nhyeu, min curi
nan bou kumen ki kabak, na yarume yobeu na
makumen nangen.

16 Ma ywabwiti nan yarumkom na ma yaken
ti- Makidoniya ri, nan yarum ten kom nan yilau
Makidoniya ri, na ko toum ye na ma yilaketi
yahudiyari.

17Kambo ma kwati na weri, kwa neeri ka? ma
ki ywel diker cuwaka nifirek, kambo ma yiti ong-
di- ong o-ong di -o-ong, ciko win?

18 Na wo kwama nii bilelnkeu, ker nyero
kumeneu ke bo ong kange o-ong.

19Wori bi bwe kwama Yesu Kristi wo Silbama,
Timoti kange mo nyo yi kom ker cer tiyeu, kebo
ong kange o-ong.

20Wori mor kwama cinen gwam ong- more ce,

nyori fiye co wiye bo touti ati nyo mor duktangka
kwamak.

21Na weu kwama nyumom bo nye kange kom
mor Kristi, con cokum bo.

22 Con kwa kang bek dor ber ne bo yuwa
tangbe kwamak mor neere be nyi dike wo a ne
bo tiki bwiyeu.

23 La man co kwama na nii warker mi, dike
bwi ma bou bo koritiya na cier kom.

24 Wuro kebo na nyi yilam teluwe bilenkerer
kumer, la nyeu bon biyitob kange kom, bilanka
kume ko, kambo ka tii mor bilenker kumero
nineu.

2
1 Co nyori man warum ki bwimi, mani ma yati

kumen tak, ki dariko wo bwai bwayeu.
2 nan kang kumen neer di, we a ne ye bikwan

neerer tiye, na kebo co wo ma kang ten neeredi?
3Mamulang kumen nawomamaneu, nan bou

kumen di in fiya kang ka neerer fiye nubo wo
a fou men neer tiyeu, man wi kibi kwan nerer
kumen gwam, fou neerer do ma cikeu, cokumeu
gwam.

4 Ma mulang kumen mor kalaka kange kang
ka neerek, kange mwem nuwem ducce. mani
ma cwiti kang kumen neer tak, La nyeu na kom
nyumom cuwaka cwika kume min cikeu.

5Na kange bou ki diker kangka neerek di kebo
ka mo ki kwami co maten tike we, la cnga ko
kange ri na kang kumen degwam.

6Mwerum bou ka ma nii wo nineu, cuwati.

7 La naweu kebo mwerum, kom cutang cinen
wi. kom bi cinen neer ko mani nhyo katiyilo fir
neerer dur cengem co.

8 Ma yii komti ko nung cinen cwika kume ko
nyang lang.

9 on co dike bwi ma mulang kumeneu
nan cuwa kom, nan nyumom keno kom nob
bwangkab di.

10 Na nii ka cutang cinen wiyeri, mi keneu
man cutang cinen wi, dike ma cutang wiyeu, na
man cutang kange diker wiri ker kumer kabum
Kristim.

11 Won yilam nyo kati bwekelkele bolbo, wori
ba man ki kwomtom ki yulsn cero.

12 Kwama wom men nyoliko kambo ma bou
taru wasa ma ne fulen ker Kristi wiyeu.

13Ki curo gwam neer miro dabo, wori ma tobo
yimi Titus wi. La min dobum ci min yilaken
Makidoniya.

14 La buka kangek fiye kwama wiyeu wo nebo
turani ti mor Kristi kir kir ker nyer ca wa kun
finager nyom ka ce fiye gwameu.

15 Bo kun do ficangeu kwama nin mor Yesu.
mor nubo buro fulociyeu, kange biro bwiya ti
bwiyau.

16 Nubo biro bwiya ti bwiyau kunficanger
bwarer yang ciko bwar. Buro fulo-ci ti fuloweu
kun ficanger dume yang ciko dume. wedaten
dike burowe?

17 Bo kebo na tangnin nubembo buro miyeker
kwamar ti na ci fiya ki mwemeu, la nyeu ki neero
wucakey bo tou ti mor Yesu na wo kwama toum
beu nuwe kwama.

3
1 Ba ter wabka dor berek tak ka? nyo cqwi

bo warke kumen kaka nyinen na mo tangim
nobembo matiyeu, kebo nya?

2 Kom ki bwikom kom warke nyeu mulangum
mulange mor neere nye, wo nubo gwam nyu-
mom la ti kiyei.

3 kom nungi kom warke fiye kristi wiyeu
nan nangene nyero, mulangbo ki kwekwe, la
mulangum ki yuwa tangbe kwamako ki dumeu.
mulangbo dor teret, la dor neere nifirer.

4 Won cho bikwan neerero nyo ciko mor Yesu
kabum kwamam.

5 Nya manki kange nyumanka dor nyere wo
nay yi ti nyoka kange diker bou nyineneu ny-
omka nyeko ki na kwama nen.

6 Kwama mani nyo yilam canga nyumangum
nyumange, wo noro fwirko ce. Noro wo kebo
mulangkako ce, la na yuwa tangbe ko ce ne dume
tiye.

7 nangen do wo bou ki bware, mulang kin
kwekwe dor terer. Bouki duktangkako wo
Israilawa mania to Musa ti tikob cerue, won cho
duktangkako diti diyeu.

8 La nagen duktangkako yuwa tangbe ko a
yilam nyi?

9Na naweu do diti diyeu wiki duktangka ri, La
nyi wo bilenkeroceu, a fiya duktangks tiye?

10 Kwa neere man ki dike wo kwati bo to
cho ki duktangka, la man ciko wuro nineu co
duktangkako wo cum ceu.

11La no wo cukeneu wiki duktangkari, la a fiya
nyi wo naceu ki duktangka keu?

12 La bon wiki yorneri weu bo wi ki bikwan
bwir.

13 Bo kebo na Musa wo cumom tikob ceb
ki lalan kati israilawa to tikob cebo miblangti
miblangeu. duktangkako wo cuti cuweu.

14La neer ciyero kwamangum duwal na ci kiye
noro carko ri yilam ko ciyam tikobeu, wi duwal
kwalbo, la fiye Yesu ninen ki kwace a kwaltiye.

15 Bwentano duwen na cin kiye Musa ri, yilan
ko cumon neer ciyero.

16 La nii yilaken teluwe nindi, yilanko cuwon
kwalum.

17 Teluweu co yuwa tangbeko fiye yuwa tang-
beko wiyeu cerkawi.

18 Na wo gwam be, tikobo combo comeu bo
to duktangka teluwe ko ti. Fulongum bo mor
duktangkako cho win, ki yim duktangka kabako
yaken ciko wuronin. na wo Teluwe nin co yuwa
tangbekeu.

4
1 Wori bo wiki nangen take kambo nyo yom

yireduwe nyo cat bo.
2 Nyeu nyo dubom nure na kwenduwe ce

gwam, kange wo yurangum, yurangeu, mani nyo
yi yim bicirenne, take nyo tabo ker kwamaro ki
bilangiya, fiye tokka bilenker, nyo ne dor nyero
fiye nobo wuyenin gwam kabum kwama.

3 Di tano fulen keret kwamaro nyero cumom
cumeri, cumom cume fiye nubo bwiyati bwiya
nine.

4 kabal ciyero, kwama dor bitinenrowo ciyam
nerciyero bwini neka bilenke.

5Ma nyo tok ker dorcer nyer, ka Yesu, Almasiya
ni Teluwe, nyo keneu canga kumek ki ker Yesu.

6 Kwama co nii yiki, Filangko an tiba mor
kumtacile! an tiba mor neretbe na ne filang ny-
omka duktangka kwama kabum Yesu Almasiya.

7 Di la bo wiki cweka cer more ronin, wo a
yilamti nyanklang yiti wo la dure bi kwan na
kwama ce, kebo nabe.

8 bo nuwa dotangeti nure nin gwam, ci woo
nyobo gwam. Nyon cwam tai di la nyo cok bo
ner. cin ne nyo dotange, dila ci yal nyo bo.

9 Ci ne nyo dotange, di la ci merang nyobowi,
cin buk nyo di la nyo kayabo.

10 Nyeu kicatec nyo tum ki bwar Yesu mor
bwiye nye, na fwetang yim Yesumbo mor bwiye
nye tak.

11 Nyo wo kwace ki catec ci neken nyo ti bwar
kiker Yesu, na Yesu yilam nyanglang mor bwiye
nye, na nii firoce.

12 Bwaro ma nangenti more nye, di la dume
ma nangenti more kume.

13 Di la nyo wiki yumatangbe ko wucakke na
bilenkerer ce na wo ci mulangge. ma ne bilenke,
ma tokki, nyo ken nyom ne bilenke, nyo nya toke.

14nyo nyimom nii wo ya kun teluwe Yesu kristi
mor tuwe, a yila kun nyo wari kange Yesu. Nyo
nyimom an yobe wari kabum cem.

15 dikero gwam ker kumer bwiye, fiya co wa
lumako nubo nin kila, neka buka kangek yokten
duktanka kwama konin.

16 Nyo dila nyo cwa bo, duwale kale nyo
kayatiye, mor co fulong nyoti kicatec.

17 Di la na wori dotange bi dobe ywelnyoti

na tutum duktangka wo bakni bakece wo cum
cuwaka.

18 wori ma nyo to dikero wo bo totiye ti, dila
dikero ma bo tiye mani bakni bak, wo mani bo
totiye co banki bako ce.

5
1 Nyo nhyimum tano buwe wo bbo yim wiye

wurom di, bo wi ki mukako kange kwama nin.
Luwe wuro kebo kange muwe, luwe bakni bake
mor di kwama.

2 Wori mor bwiye wo boti tinangi, bo ning-
tangti a du binen ki fiye yime be wo dii kwama.

3 Bo nintang woti, ki fiye bi duro mani a fiya
boti kwancer.

4 Di la nyomanka man kambo bo mor bi kure,
bo tinanti, bo ki tutum. ma nyo cwi yim fobka.
Nyo co nyo cwi a dum nyo, na dume mim dike
bwiya tiye.

5Ni wo ywel nyoti na dikece kwma. nii wo nyo
yuwa tangbeko wucak na nor dike botiye.

6Di la na nyo yilam kibi kwan bwen fiyandi, Bo
cubi kambo bo lika mor bwiyeri, bo kutan kange
Teluwe.

7 Di dor bilenke bo yakentiye, ke bo na toka
nuwekoce.

8 Nyo bo wiki bikwan na bo yalkangum kange
bwiyo, be na bo yi wari kange bwiyo, be na bo
yii wari kange Teluwe.

9 Nyo tii nyo yilam tennaka, bwen nyo mor
bwiye kaka, kutarn na nyo lomco.

10 Wori tamyo gwambe bo mwerkangi kabum
fiye yim liyare bulange Almasiya, be na gwam bo

yo nyi cha mane mor bwiye, bwen na ken kaka
na bwir.

11 Wo nyori, ba nyomom tai Teluwe bo kwou
noboti. Kwama to boti twelum. mi kwati nyo
ken twelum mor nere kume.

12Nyo kwob kombo be na kom to nyo na nobo
ken, nyo nyokin yi la kumen fiye firka, be kom
fiya dike ka kar nubo wuro tuu dor chiyero na
kange diker, dila kebo nyo mor nere.

13 Tano nyo cherum mor nyomka nyeri,
kwama bwi nyo mane. Tano tak nyo mor
nyomka nyeri, ker kumer bwiye.

14 Wori chika Almasiya dok nyo, be na nyo
nyomom wo, nii win wor nubo gwam byiya.

15 Tak Almasiya biya dor nubo gwam, na wuro
kwar cheu, a yire yila chiya yire na dorchero che.
nyeu chiya yi yimbo daten na cheu wo bwiya yila
chi kungum che.

16 Ki kero wo, naweu ma nya ma kange nin
bulmag ti ki chuwa bi bwe nifire nin, bwen dwal
biye nyo to Almasiya nyeu na weu nyo yiloten
maka kange nin bolange nyo.

17 nyori gwam wo mor Almasiya, nii fwir,
dikero charko chum. To yilamk afwir,

18 Gwam dike buro ki no kwama nin cho ci
fuwa ywelbo ki bwichi fiye Almasiya nine, yila
ne bo nangen ywelka.

19 Mor Almasiya kwama fuwa ywel kale fiye
chine neu, mani ki kiyeka bwiranke chiye dor
chir. Dob binen tomange ywelka.

20 Nyo cin chokbo nob tomange Almasiya, nyo
mwini kwama cho nuboti fiye bineneu. nyo ken
komti ki ker Almasiya kom ywelum yimkumenbo

kange kwama.
21 Cho chi fo Almasiya na yilam twika kunek

ker bwiranker ber. cho nii mambo bwirangke
wiye. Ma nyo na bo yilam wucak na kwama.

6
1 Bo man nangen do ti wari, maken kom yore,

luma kwamako ki bilangiya.
2 Chon toki, ma nuwa fiya luma nawo neyu

fuloka man tikankom, nawo luma, to na weu
kakuk fuloka.

3Nyo yobo ter kotangka nure kange nyo cwibo
nangen nyero a yilamn abwir.

4Nyori nyon nung dor nyero nangen nyeronin,
nyo channgha kwma. nyon changa che fiye
mwirumka, kalaka chotaka, dotange.

5 Bibukar, furcuna, kyan mor nangen kambo-
ken, mor bwini dume kangem kumentin, mor
wura.

6 Mor wucakke nyomka, birumne, ken
mor yuwa tangbe wucakke, kange cwika na
bilenkerce.

7 Nyon canga che mor bilenke, mor ciya
kwama, nyo wiki kulen kwener na wucakke che
kan nyek chatiyer kange mok.

8Nyo ma nangenti mor bwayilene kange bwini
bwayilene, koka, kange chaklangka. chi torang
nyoti ki nyo nob bi bolere nyo gwam nyom nob
bilenke.

9Nyo ma nangen do ti tamwi chi nyom nyobo,
wo nyo nyomom nyome, chine nyo ma nangenti
na nubo bwiyam me, di wo nyo kwarche, nyo
manangenti na nobo chi mwatiten bwolnage,
dilakebo mwatika bwokang twalka.

10 nyo managenti na nubo ki fir nenerede, nyo
ki fwor neret kangkang, nyo ma nangenti na no
nob fuwayeb, wiki diker gwam.

11 Nyon yikom bilenke gwam korintiya ner
nyero wumom wome.

12Nyo kwarbo ner kumero, kom ko kwaryinen
nerkumero.

13Naweumor cheltangka ko nyeu, ma tok kerti
kange kom nyo nabi bei kom womyinen ner
kumero.

14 Kom yiire wari kange nubo nebo bilenke,
naniyak ye tiber wucakke kange bulange?
kaka takeu naniyak yee tiber filanger kange
kumtacile?

15 Chiyakankako wini tiber Almasiya kange
bwekelkele? Yee mwerkang nubo ne bilenke
kange nubo nebo bilenke?

16 Takeu, chiyakankako wini cheu. bonbikur
waber kwamaro ki dume, nawo kwama tokeu,
“Ma yii more chiye nan ya yam tiber chiyer.” ma
yilam kwama chiye, chiyan yilam nobmib.

17 Nyori kom cheru fiye chinene kom chokum
bwiko, “Nuwa teluwe kom teire diker kange
mani wucakke, man yoo kom.

18Man yilam Tee kumen, kom keneu kan yilam
bibei bayilobe kange bibutob mi nen, nuwa
Teluwe nii bi kwane gwam.

7
1 Cwika buti kambo bin wiki bilenkeu, nyori

bi yulangum bwibeu ki dike wuro a knag binen
bwibe tiyeu, kange bilenkebeu. Bido wucakeu
mor tai kwama.

2 Kom nebo filang nyo kange bo ni kane nin
ner nyo yobo kange min diker na bwirace kakka
nyi ma kange min bwiran ker.

3Kebo kiden yarka kumekmi tokki nyowo dike
bwiyeu kweri min yikom miki komti wi neryer,
nabi bwiya wari, nabi kweni wari.

4Min wi ki tikali tiber kumer miki fuwor nerer
kange kom.

5 Kom bo bi makidoniya bwibeu fiyabo fobka
no tomo nyori, bin do mwar dotange ki nure
mwanti kange kayaka nerek kace tai to yoyi nwi
mor.

6 La kwama, ni dang neri kange tikali, cinnung
dangne binen ki boka Titus.

7 kebo ki den boka cek koni kwam nung
dangne ceu la ki boka Titus co nung dangne ce
kimen. con nyinyo dotange cwika kimeko, fir
nerer, cwemwer tikali kumero dormir. mo min
ma fuwor nerer kambo ken.

8 Tano nyori tomange miyu, wo kange kimen
ner, mi mabo naki min nyimin morece. La
kambo mi nyimom tomange kang kimen nereu
min ma naki min nyimi. di la kayaka ner kumro
yabo kutam.

9 La Caneu miki fuwor nerer kebo kiden
kayaka ner kimenro dila ki kayaka ner ner
kumero bou kimen fuloka. kom fiyador kumer
mwar tomange na wabice, dila kom yar bo ki den
nyer.

10 Kambo kayaka nener fiye kwama wiyeu
bouti ki fuloka wuro bouti nure na mani mwa
tok nakimin nyimi morece.

11 Ki to kambo dotange fiye kwama wiyeu
bokimen cuko more kume, Miki nung dike ner

kumere kom mane kom manki bwirang ke. Miki
nung biduyer funer kumero, tai kumero ki dokka
ner kumero kange maka diker kumero, kange
bilangka kom cwiti na makuman dikero kan! wi
mor diker kom manti bwirang ke wiye.

12 Tano nyori mi mulang kumeneu mi mu-
langbo ki den nii bwirang ke. kaka ki den niwo
ci manten bwirangkeu? ma mulang diker ner
kumereu na fiyam fiye kwama nen.

13Won cho dike bwiye nyo firkome, kebo mor
nangeri nye, yila nyo ma Bilang ka kambo ken ki
boka Titus ce ko.

14 Tano nyori mi kung dorti ki kabum cori, mi
nuwabo kwenduwe. Wi nyo na cho dike wuro
nyo yikome bilenke. Bilangka nyeka na kom to
Titus yilam bilenke.

15Cwika ceko kumen wiki bidwiyer kambo cho
yo nerti ker bilenke kumenko gwameu, kambo
kom nyocho ki tai kange mukangka bwiyeu,
fuwor nerer mi dike bwiyeu fuwor nerer miyu
nyoweu.

16 Min wiki bilenke kambo ken, nero win tai
mani kange kom.

8
1 Bi cwiti bwibe na kom nyimom kebmibbo ki

tikali kwama wo ci mane mor kuu wabee kwama
Makidoniya.

2 Ki kwama dotange dur wo bouwe, filang
fuwor nerer kange dotange bwini ciyeuwo bouki
filang nake ki kang mor bilangkako

3Kambo mi ne bilenke kom ne ki cwika kumek
fiye fiyaka kume lame, kom ne cwika ko ki ciyaka
mor nere kume.

4Ki kinong ka ducce na fii nako noci neci filang
wuro ciya yayamti mor bwangka kwama nubo
manki dwikau.

5Nyo bwiye kebo nawo nyo kwatiyeu, no tano
nyori la cin ter neka dor cero wi Teluwe nen.

6Di la nyon bwa bwiko Titus ce ko wuro kweri
terummaka nange do kiden dii ka, nangendo wo
mi neken biyare cunga kume.

7 Dila kom calam mwer diker kwarub, mor
bilenke, mor kerer, mor nyumka, mor nangen
manki luwaka mor cwika ki mek ki denyer. Tano
nyori kom fiya saka kaba mor neka kumek.

8Mi tok nyo kebo ki den mir kom ki, “bikwan”
Tano ynori mi tok nyo nan cuwa bikwan cwika
kumeko mi cuwati kange tanin yorka nubembo.

9 Dike bwiyeu kom nyimom ta kila Teluwe
kristi Almasiya kambo nyeu ci ni cwika

10Wi mor dikero wuro man neken yulando wo
a tikan kom tiyeu. ki coru wo cumeu, kebo diker
koni kom terer dila kom ma kuru na kom mani.

11 Can naweu kom takum kambo ki kaba kom
nyoner kom mane ki kwama cure, dila kom ma
kibwikom takum ki yulan birim maka kumeko.

12 Non wi nerkumer di, maka nangen do wori
dikero ken yuk kumen tak tamnyo dong-dong
dike nii cike kebo ki dike ci mani cikeu.

13 Ki den nangen dowo na tuu kumen na
kangumbo na fiya yiber. Dila tano nyori na fiya
yulang wi.

14 Cwika kumeko ki kwama wo caneu na fiya
corka bwini. nyo tak cwika ciyeko na dol corka

bwini ciyeko dike bwiyeu na fiya yulang ka?
15Wii mulangum mulange ki wuro ciko ducce

fiya bo dilka wi dikerwi yilo wuro cuka bi
duware kebo diker wiin.

16 Dila buka kange fiye kwama wiye, na wii
mor nere Titus ceu neneu Bilangka toka kumeko
na yilam minen kumenen.

17 Nyo la kebo ka kinongka beko koni ci yowe
dila ca ma kibi com dor cer. ki cwika nere cek.

18 Nyo tano kange yice wuro ci bilang chotiye
mor tiber bikur wabe kwama kiden nangen cero
wo mor ker bifumer cereu.

19 Kebo kiden do wuro ki kwacho, kiden nubo
bikur wabe kwama, na cin ya kange ci fiye dike
cho bwi wiyeu. Won cho durko chi ne kwama
kange cwika beko.

20 Nyo ki cwa kati yilo kange ni dok nyenti
bwirang ke wi mor tikali kume nen.

21Won cwika yek na nyo ma diker kebo kabum
Teluwe ki kwaco, Dila kabum nubem bo ken.

22 Nyo yila nyo tom yii ye wari kange cii
kutangi ki cuwaka cek. tak nyo fiya co ki tikali
kambo ken. can neu tak cin wiki bikwan fiye mo
wiyeu.

23 Dila Titus far nangenne mi, kange nii nan-
gene mwe. Chi bibei tomange chi twom che.

24 Tano nyoriKom nug cinen cwika kumeko
kati yilo tak nakom nung bikur wabero dike bwi
fuwor nerer kumeu wari kange kumeu

9
1 Kiden nangen kwama na nubo buro manki

dwitiye kebo na cho minen na mulang mwen.

2Min nyumom kuru kumewuromima kungka
dor cike kabum nubo Makidoniya. Min nyikom
ki choro wo cumeu kweri chi yim ki bati kero.
Bikwan kumero kangem kumembo doo maka
nangen.

3 Di naweu min twom kumen kebbebo na kati
yilo kung ka dorek kumeko kati yilam manki
tuwerker cer. dike bwiyeu nakom yim ki bati
kambo ma yi kom noo ka matiye.

4 No tano mani nyori, no kange mor Maki-
doniya bwangum ten con yumom kom yibo ki
batiri, mani nya nuwa kwenduweti na kange
kume dike bwiyeu.

5Dila ma to nyori daten di tung kebmibbo ciya
bo kumen kati yilo kwama kene lam. Kom yu-
langum ki den dike kom yoo nerkumereu. Yilam
nyo dike bwiyeu na ywelum kiden neka diker na
chaka kabace kebo diker charikar kibikwan.

6Kero wuro niwo fii -fik ki cwika chekeri a biye
ki cwika cek, Niwo fii-fik nero keneri a biye ki
caklangka.

7Gwam kume ka merang kambo kom cwi mor
nere kumeu. Mani mwa neti ki kangka nererk
yilo tamwi ci dok nen ki bikwan, La nyo kwama
ki cwi niwo ne ki nero fuwor.

8 Kwama wi ki bikwan dog ka dike kom
nerangeu, na bwiki den kumer, dikero bwiyeu
mwo dikero nin gwam, kom fiya na yilam kiden
kumer kange nangen kumer.

9 Nyo na wuro ci mulange, ti kan cwika ceko,
ne kiden nubo mani cekeu, liyaro wi man ki
diker.

10 Ki nii wo doh dum diker na fiiyeu chati

fiya chari, la chan fiya dum dikembo ducce wo
cha fiitiye. chati yuk nubo ki bilenke nenten ki
kwama biyeka kange nubo manki bwarangkeu.

11 Mwan fiya diker kangek fiyentano mwa
ma diker wiyeu, wuro a yilam ki buka kangek
kwama fiye nyo wiyeu.

12 Maka nangen nebo kebo ka wo mwa ma
nubo wo cwitiyeu, kange nubo ne bilenke tiyeu.
Manten ki nure wo mwa buo kwama nen kang
tiyeu.

13 Dike bwiyeu chin cuwam nen, chin ciya
kange nangen mwero mwan fiya chalangka
kwama ki bilenke mweu kange yiloka mweko
fiye wabe kiristi. mwan chaklang kwama tak.

14 Chiya kwob kumen dilo kange bilangtum
dikero kom maneu.

15 Buka kangek kwama nen ki dike bwiyeu
neka cheko kabum chem kange fwetang ka
cheko.

10
1 Mo Bulus ki bwimi ma kenan komti ki

lomchome kange dangne Alamsiya. man wii ki
tiber duwe fiya ma wari kange komme. Di ma ki
bikwan bwiyer kumen fiya ma man wari kange
kom me.

2 Ma ken komti fiya ma wari kange kom me,
ma chwibo yilam ki kun ka duwek, Di ma toti
man do na yilam nii kibikwan bwiyer, fiya ma
kwabkanti kange nubo wo kwati tamwi nyo yim
mor bwiye.

3 Bwen duwal boki yaa mor bwiye, kwen bero
kebo na bwiye che bo matiye.

4 Kulen kwenero bwo timti chikeu kebo na
bwiyale che, nyiyo chuwa, kulen kwener kwa-
mar kibi kwan bukchanka bikwanti bwekelkele,
chi tungum kwobkanka wo bouti ki tiyanka.

5Bo bukchangum dikero ti gwam, woma kiyeti
kange nyomka kwama. Bota bulanka kowo boti
ki nuwaka Almasiya.

6 Bo yimki bati na bo warum nagen na kwen-
duwe ce,

7 To dike chi yo kabum kume twelume. Tano
kange cho nyomom na Almasiya che cha kulom
dorcero nin kambo cho na Almasiya che, kambo
nyo, nyokene.

8 Bwen man kwila-nge ki bikwando nyo chike,
wo Teluwe nee nye be na nyo firkom, kebo
na nyo werum kom chiko, mani ma nuwa
kwenduweti.

9Ma chwibo tamwi maki nekom tai kibi fumer
miro.

10Ka-ngem nob yiti ki, bifumer chero kibikwan
kange neeka taiyek, di mo too chori mwini man
kibi kwan, ker chero kebo na nuwaka che.

11 Nubo chuwo na nyimom, kero nyo tokti
morbifumer fiya nyo maniye, nyo nya matiye
tano nyo wiri.

12 Nyeu nyo mwerbo dor nyer kan-nge niikan-
nge chaklang dor chertiye, dila chi nungkan dor
cherti bwiti chi, chi manki nyomka.

13 Di la ma nyo kwilang bwiti chum bikwane,
nyo cho nya ma chwati dike kwama yo nyo
mane, kambo a lamti kume neu.

14 Di la nyo chubo kambo nyo lam kumene.
Nyo kabako nyo lam kumen ki fulen keret

Almasiya.
15nyo kwilang bo bwi wo chum bikwane ki na-

gen ka-ngem nob nyeu nyo chwiti bilenke kume
na yokten, na chunga nangen nyero womten
kamboken, dong dong yika cheko nin.

16 Nyo chwiti na chuwo na nyo yaken ki fulen
keretdo, yarentinimbo kab kan-nge kommeu,
mani nya kwilan bwiti beti ki nangen do ma fiye
nii kan-nge che.

17 Di gwam wo na a kwilang bwitiyeri, cha ma
mor Teluwe.

18 Kan -nge nii man wo a war dor chero ninti
cho chiya-chiya. Di na wori, la kawo Teluwe
warker dor chereu.

11
1 ma cwiti kom bwam neerkumer kange mo

mor kulene bidom bwentano duwal kom bwa-
neer ti kange meu.

2 Wori min ma korti ker kumer, kor miro na
kwama ce kumeno na korti ker tu kumen mor
naka nii na baroko wiyeu. Man tum nor na nung
kom na bubiya cak-cak kabum Yesu.

3 La ma cha tai kumeti kangeri nawo nasuwe
boul hauwau weu, ki yulan cereu, yilo neer
kumero yilam neka duweko kendo Alamsiya nin.

4 kangeri, nii kange bouki fulen Yesuro kange
kebo wo yi komker dor cereri, kaka kom yo yuwa
tangbe kange ki dimen kange wo ka yo kabari,
kangeri, kom yo fulen kero kange ki dimen kange
wo ka yo ki kabau, ciyakako ma dike biro ninenu
lam.

5 Min kwatiri, min kebo bwiko wo mor nubo
biro choti ki nob tomangebo dure.

6 Bwen tano ci merang bo tokka keret di, ma
manki bwini mwerum mor kiyeka. Ki nure
gwam la dike bro gwam nyon kwulum kumen.

7 Mama bwirang ke ka wori man cwuwe
kangum dor miro na ko fiya duktangka? wori
man yi kom ker kwamaro koni.

8 Man ma tangnim kumenbo kuwabembo nin
kwi kiyoka tikali ko cinen nan makumen nangen
chiko.

9 Fiya co mikange komeu min fiya dor miro
cwika ma yobo kange nii nin tuuka. wori
kebbebo bou Makidoniya cor min bwini mito
mor die gwam nin cokum dor mir katinyila
kumen tu'u tum. Man ca kaba ki makanyo.

10 Na wo bilenke Almasiya more miyeu, mani
ma kwomti ki tokka kowo mor biten Akaya
gwam.

11 Ye bwiye? wori ma cwikomba? kwama
yumom.

12 dike ma maneu, ma makan co cuwo. Man
ma nyo na kisim nubo bro cwiti na cin fiya filang
na ci yilam na nyo mor dike bro ci kung dor ti
cikeu.

13 Nubo bro nob tomange cwerke, nob bi-
bouler, ci tu dor cero ti na nob tomange Al-
masiya.

14 Won diker nyuman kar wori bwikelkele tu
dor cer na nii tomange wucake filang.

15 Kebo diker nyumankaro dur na canga ce an
tu dor cer na canga cak-cakeri, bwiko ciko a yila
dong dong kange dike ci maneu.

16 man yokten tokkako. Kange a tuyere na
kule, na kom kwa neer nyori, ko tuye min kule

nan kungum dor ciko bi dob.
17Dikema tokti dor woreu kab-kab ni kung dor

tiyeu kebo ki ciya Teluwek, la maki tok kero na
kule.

18 Nubo ducce kung dor ti mor bwiye, man
kungi ken.

19 Ko bilangti na ko mwerkang kange kuletini,
kom nob yileneb.

20 Kom ma dangne ti kange wo a yilam komti
cangau, naco yilakangum komri, coki ma nangen
ki kom na co fiya, na co kung dor cer di, kaka co
kwa kom ki kang ka tikob.

21 man nii tok ka nyon nuwa kwenduwe wo
nya fiya bo bi kwan na nyo kumen nyeu.

22 Cin Yahudawa ka? mo kenenu nyo. cin
Israilawaka? mo keneu nyo. Cin Naniyak
Ibraniyawak ka? mou keneu nyo.

23 Cin canga Almasiyak ka? man tok kero ti
mwini ma man mor nee mi. man la ci. man ma
nangen kibi kwan ki Fusuna, kibi buker man ki
kiyeka, ki toka bwarek ko wo kila kilau.

24 Kom yahudawa Kristi to nung ci malliye
kwini naar win mani.

25Kiristi ta'ar ci mwek kangeye ki dange. kirito
win ci mobang ye ki tere, kiriti ta'ar nabire
mwenge win mor ki me. man dam kume win
kan diye win mor wima.

26 Man nuwa ki yarang ka yamek, mor
dotange caji mor kishika nob kubek. Mor
dotange fiye nob mibo wiyeu, kange dotange fiye
nob kumtacille neneu, dotange mor cinan lore,
dotangemor yerake, mor dotange wima, dotange
yitob cwerkebe nin.

27 Man fiya dorminro nagen do bwaiye ki
mukki mor kume ni kila manki dum, mor wura
kange dilo mwe, mor yim dilomwem, mor dula
kange bwini kulen tukar.

28 Kebo kawo tukako wi dor mir kito tes ki
kwomka duwemiko dor ku wabetini.

29 We yibere, lami ma yilabo yiber dor cere?
we ci dokco yare di, buwa yebe?

30Naman kun dor di ma kung dor ki dike nung
bwini bikwane mitiyeu.

31 Kwama kange Teluwe Yesu Kristi wo chin
wab bakeu, nyumom kebo cwerke ma cwere.

32Mor Dimaskus nii durko tam ciko tob kange
liya Aistas doki a to cinan loro Aristaseti na ci
tamye.

33 La ci do kuye cerange mor bulene ci meru
ye bwilom cinan loro, nimre ma ceri kange ceke.

12
1 man kung dor miro bwenno manki yokka

dikereu, la man ca kaba ki dukum bo yau Teluwe
wemineneu.

2man nyumom kange mor kiristi, coti to kwob
cilombo na'ar cumeu, keno mor bwiyeri, keno
kebo mor bwiye ri, ma nyombo, kwama nyome.
Cin tum co yaken chiko dii no bwiri keno mani
bwiri, kwama nyumom.

3La man nyumom niiwo, keno kino bwiri keno
mani bwiri, kwama nyumom.

4 Cin tum co yaken kico firen kwechang la
con nuwa duktangka dikero brombo nii dol min
tokka.

5Ki ker nii woman kung dor, la ki ker mir mani
ma kung dor ti. Na kebo ker cune mirdi.

6 Na ma cwiti na kung dor di, mani ma yila
kule ti, wori ma tokka bilenke. La man dubom
kung ka duweko, na kange nii kware ki mo cum
dike co tomineneu kange wo ca nuwa mineu.

7 Man cwam kung ka duwenin ki dukumbo
kwamero bro. cwiyak mor bwiye neye, nii
tomange bwekelkele nin na neye dotange, nan
kung re dor minro.

8 Kirito ta'ar ma ken Teluwe ti dor wuro na co
tum wo minen.

9La yiye, luma miko cuwa mwenti la mor cune
bikwan ki dire. la ma tum kungka duwek mor
cunermi. Na bikwan Kristi ro na yiti minen.

10 La nyeu, cuwamenti mor cune, mor cuwe
kangka mor dotange kuka kange bwentano
fiyang ma kwaberi, ma kwamer.

11man yilam kule kom ko dok ye nye. na daten
fiya caklangka kumeen. Wori ma kebo bwiko
mor nob tomange bo, bwentano ma kebo diker
duwaleu.

12 nangen nob tomangebo mani more kume, ki
dangne, yirom kange nyumanka.

13Ma nyi ka yila kwame mor kuni wabeninen,
wori ma tu'u kumenbo ka?

14 Ko to man ywelbwi nan bou kumen kiriti
ta'areu, mani ma tuu kumenti, la ma dike kange
wo na kumeu, kom ma cwitiye, la kebo bibei ayo
tebbonin tiye, teb anyo bibeiyo nin tiye.

15 Man bilangi tikangkom bwen tam neken
dume miri, na man cwikomdi. mo ka cwiti bi
dobeka?

16 La na wo nyeu, ma tuu kumenbo kambo
man nii yulaneu, mo ma buol kome.

17 La man tuu kumen ki kange yibe ma
tunguwe?

18 man ken Titus na ya kumen, La man twom
kebe wine na ya kange co. Titus tuu kumena?
kebo mor yuwa tangbe ko win bo yati kange
kome? kebo mor na win bo yati kange kome?

19 Kom kwa tiri na kwome wo nyoki wengang
dor nyer kumena? kabum kwamam, mor Kristi
nyo yikom dikero ti gwam na ko fiya bikwan.

20Man cwa kati yilo yari ma fiya kom bo nawo
ma cwitiyeu. Ma cwati mani ka fiya yeti na wo ko
cwitiyeu. man cwa kwalkange an no wi, kange
kor, kungka funerek, cwika duwek, cuwarum,
kungka duwek, kange bwini nuwa kangka.

21 Mati cwai bwikowo na yilameri, kwama ni
an cukumye kabum kumeu. maticwai man ma
fir neerer wori, nubo ducce ma bwiran ke nimre
nawo. brombo yilo ten bo bwini wucakeu kange
burotum kange kayatum kange nangen dilaka
wo ci manue.

13
1 Won cho kero to ta'areu ma yati kumeneu

boki, ciya doka nak nyi nob warkeb yob kaka
ta'ar.

2 Kweri man tolum kero bwi dor nobero ma
bwiran keu kange tangimbo fiya fiya ce mi kange
kom ki yanminbo yobeu, yila ma tokten ti. Nan
yilatendi mani ma kwob cinen.

3 ma yi kom woti wori, kom do warke ti,
kerenkrsiti tok ker ti ki nyini yeri. Co kebo nii
dilime fiye ko wiye. la nyeu con nii bikwane
more Kume.

4Wori ci kulkenco mor dilimka, la co ki dume
ki bi kwan kwamar. Bo keneu bo nob dilimeb
more ce, la ban yi ki dume kange co mor bikwan
kwamar wo more kumeu.

5Ko cuwa kumero na ko to kano kom ki nomor
bilenkerer di. ko ma dor kumero min cuwaka.
Ka to bo ki bati Yesu wi more kume ka? wi more
kume ati kawo na ci ciya kange kom di.

6Beri min wi ki bi kwan neerer ko fiya cin ciya
nyo.

7Ma kwob dilo kwama min mani ci a fiya kom
ti ki bwireanke. Ma kenbo na fwetangum ki bon
cam cuwakako wo. La nyeu ma ki kwob dilo ko
ma dike dong dongeu. Na duwal mani mwini
nyo to kum cuwakakeu.

8 Wori nyo nyombo maka kange diker yilam
kwob kang ka kange bilen kere. La nyo ki ma na
bilenkero ce.

9 Nyoki fuwor neerer na yokomdi kom wi kibi
kwan, nyo kwob diloti na kom takom.

10 Ma mulange dike buro fiya cho ma man
kange komeu, kambo na makange komeri, mani
yila kumen nii tokka ti. Ma cwibo ma nangen ki
bikwan do wo kwama neyereu nan yalkangum,
la ma mukom muu.

11 Cuwa bwir tiyeu yitobmibo kom ma fuwor
neerer kom ma nangen wo fwinno ceu, ko na
ma bikwan, ko ciya ki bwiti ko yi yim mor fuwor
neere, La kwama cwika kange fuwor neerer an
yi kange kom.

12 Kom yarum bwiti ki neero wucakeu.
13 Nubo bwang kwama nin tiyeu yarum komti

gwam.
14Luma Teluwe be Yesu, kange cwika kwamak,

kange mwerkanka duwek yuwa tangbe cek, ciya
yi kange kom gwam.

